
CONVENIO DE COLABORACION ENTRE A CONSELLERIA DE
POLITICA SOCIAL E A ASOCIACION MAROLA FUTBOL CLUB
PARA O DESENVOLVEMENTO DUN PROGRAMA DE FOMENTO DA
PRACTICA DEPORTIVA DOS MENORES INTERNADOS NO
CENTRO CONCEPCION ARENAL E DE SOPORTE A AUTONOMIA
DOS MOZOS QUE REMATAN O CUMPRIMENTO DAS MEDIDAS
DE INTERNAMENTO EN CENTROS DE REEDUCACION.

MEMORIA XUSTIFICATIVA

A Directora Xeral de Familia, Infancia e Dinamizacién Demografica da
Conselleria de Politica Social declara:

Que a conselleria de Politica Social ten previsto formalizar co MAROLA
FUTBOL CLUB un convenio de colaboracién no desenvolvemento dun
programa de fomento da practica deportiva para menores internados
no centro Concepcién Arenal e de soporte a8 autonomia dos mozos
que rematan o cumprimento das medidas de internamento en centros
de reeducacién, que abrangue dende a data da sinatura do convenio
ata o 31 de decembro de 2020, sen prexuizo de que as actuacions
gue constitien o seu obxecto se iniciasen no mes de xaneiro de 2017.

Que o instrumento convencional ten por obxecto establecer o marco
de colaboracién entre a Conselleria de Politica Social da Xunta de
Galicia e a Asociacion MAROLA FUTBOL CLUB para o financiamento do
programa que desenvolve o club durante o ano 2017 dirixido a
facilitar a practica deportiva dos internos no centro Concepcién Arenal
asi como o transito & autonomia e a insercidon socio laboral dos
mozos, de idades comprendidas entre os 18 e 25 anos, que finalicen
0 seu internamento nun centro e residan na cidade da Coruia,
naqueles casos nos que o seu entorno socio familiar non relna as
condicions necesarias para facilitar a sua insercion laboral.

Que existe converxencia de intereses entre as entidades asinantes en
orden a consecucién do obxectivo referido.

Que o instrumento convencional que se pretende asinar
fundaméntase no seguinte:

Primeiro.- O artigo 45 da Lei organica 5/2000, do 12 de xaneiro,
reguladora da responsabilidade penal dos menores (LORPM)
establece que a execucidn das medidas adoptadas polos xuices de
menores nas suas sentenzas € competencia das Comunidades
Auténomas. As entidades publicas levaran a cabo, de acordo coas
suas respectivas normas de organizacion, a creacidon, direccion,
organizacion e xestion dos servizos, institucions e programas
axeitados para garantir a correcta execucion das medidas previstas
nesta lei.

Segundo.- Corresponde & Conselleria de Politica Social, través da
Direccién Xeral de Familia, Infancia e Dinamizacion Demografica a
execucion das medidas ditadas polos xulgados de menores nos
termos establecidos na LORPM, de acordo co establecido no artigo 13
do Decreto 176/2015, do 3 de decembro, polo que se establece a
estrutura organica da conselleria de Politica Social.

Terceiro.- O artigo 55 da LORPM dispon que toda a actividade dos
centros nos que se executen medidas de internamento estara
inspirada polo principio de que o menor internado é suxeito de
dereito e continla formando parte da sociedade. En consecuencia, a
vida no centro debe tomar como referencia a vida en liberdade,
favorecendo a colaboracion e participacion de entidades publicas e
privadas no proceso de integracidn social.

Cuarto.- A asociacion MAROLA FUTBOL CLUB € unha entidade de
iniciativa social sen animo de lucro, inscrita no Rexistro Unico de
Entidades Prestadoras de Servizos Sociais da Conselleria de Politica
Social co n® E-6550, que orienta o seu labor ao fomento e impulso da
practica continuada dunha ou varias modalidades deportivas, asi
como a participacion en actividades e competicions deportivas
calguera que sexa o seu nivel e destinatario, ademais da promocién
do deporte e a educacion a través do mesmo, e a integracion social
dos mozos en risco de exclusién social, especialmente dos internos
nos centros de menores.

Quinto.- En cumprimento dos seus fins a Asociacion MAROLA FUTBOL
CLUB, puxo en marcha no ano 2013 un proxecto destinado ao
promover a practica deportiva no centro Concepcion Arenal a partir
da creacion dun equipo de futbol sala formado por internos do centro,
gue sirve de complemento para a insercion e formacion dos menores
participantes. Asi mesmo, como resultado da experiencia acadada,
desenvolve dende o ano 2016 un programa de apoio a @ autonomia
dirixido a un grupo de internos, entre 18 e 25 anos de idade, que

unha vez finalizada a suUa estancia no centro Concepcién Arenal
residen na cidade da Corufa, facilitdndolles o apoio necesario para
favorecer a emancipacién dos mesmos naqueles casos en que o
regreso do mozo a sUa contorna socio familiar sexa prexudicial para
os fins de reinsercion social.

Sexto.- O artigo 31.2, en relacion co artigo 55, da Lei 13/2008, do 3
de decembro, de servizos sociais de Galicia, habilita, por razéns de
interese publico e debidamente xustificadas, a subscricion de
convenios singulares con entidades de iniciativa social debidamente
autorizadas para a prestacion de servizos sociais cando por razéns
humanitarias ou de emerxencia social, ou ben cando pola
singularidade das caracteristicas da entidade, a especificidade dos
servizos que presta ou a especial vulnerabilidade das persoas
usuarias, non sexa posible ou conveniente promover a concorrencia
publica, como é o caso.

Sétimo- O interese social do proxecto que ven levando a cabo a
Asociacion MAROLA FUTBOL CLUB xustifica que a axuda se tramite
por medio dunha concesion directa, de conformidade co establecido
no artigo 19.4 c) da lei 9/2007, de 13 de xufio , de subvencidns de
Galicia, a través da formalizacion dun convenio de colaboracién entre
a Conselleria de Politica Social e a dita entidade no desenvolvemento
do programa destinado a promover a practica deportiva dos internos
do centro Concepcién Arenal asi como o transito a autonomia e a
insercidon socio laboral dos mozos, de idades comprendidas entre 18 e
25 anos, que finalicen o seu internamento nun centro e residan na
cidade da Corufa, naqueles casos nos que € 0 seu entorno socio
familiar non redna as condicions necesarias para facilitar a sla
insercion socio laboral.

Oitavo.-A través deste programa as duas partes establecen o marco
dunha colaboracion mutua de cara a consecucién do obxectivo
prioritario deste convenio; a integracion social dos mozos en risco de
exclusion social, especialmente dos internos nos centros de menores.

Noveno.-A Xunta achega para o desenvolvemento do programa
durante o ano 2017 a cantidade de 6.000 € O importe que achega a

Asociacion MAROLA FUTBOL CLUB é de 6.120 €, procedentes de
fondos propios ou outras subvenciéns ou recursos.

Décimo.-O convenio de colaboracidon cuxa tramitacién se inicia tera
vixencia dende a data da suUa sinatura ata o o 31 de decembro de

2017, sen prexuizo de que as actuaciéns que constitien o seu
obxecto se iniciasen no mes de xaneiro de 2017.

Que os intereses converxentes das partes asinantes exclien o animo
de lucro e non poden satisfacerse axeitadamente mediante a
celebracion dun contrato dos comprendidos no texto refundido da Lei
de contratos do sector publico, aprobado polo Real Decreto
Lexislativo 3/2001, do 14 de novembro, ou outro instrumento alleo &
natureza estritamente convencional.

En atencidén ao exposto e co fin de dar cumprimento ao preceptuado
no artigo 15.2 da Lei 1/2016, do 18 de xaneiro, de transparencia e bo
goberno, estimase xustificada a sinatura do instrumento convencional
que se pretende coa exclusion doutras figuras.

E para que conste, asinase esta memoria, En Santiago de Compostela

Maria Amparo Gonzalez Méndez

Asinado por: GONZALEZ MENDEZ, MARIA AMPARO

Cargo: Directora Xeral de Familia, Infancia e

Dinamizacion Demografica
Data e hora: 14/07/2017 14:13:25

